
Уводзіны
Грамадзянская вайна ў Вялікім княстве Літоўскім вельмі важная і складаная тэма ў гісторыі Беларусі. Гэта тэма была амаль, што забыта гісторыкамі ў прошлыя часы і да нашых дзен няма сур’езных даследванняў па гэтай праблеме. Выключеннем можа быць толькі праца польскага гісторыка А. Левіцкага: “Паўстанне Свідрыгайлы” (на польскай мове).
У сувязі з гэтым я хачу падзяліцца сваімі назіраннямі па праблеме. Па пытаннях, звязаных з грамадзянскай вайной ў Вялікім княстве Літоўскім, мною быў апрацаваны шырокі круг даследванняў, якія адрозніваюцца глыбокім аналізам апублікаваных і неапублікаваных крыніц, але высновы, зробленыя вучонымі, часам дыяметральна супрацьлеглыя. У чым жа прычына такой сітуацыі?
Справа ў тым, што гісторык, як і любы чалавек, не можа быць цалкам незалежны ад навакольнай рэчаіснасці і, працуючы над напісаннем гістарычнай працы, воляй-няволяй пераносіць свае веды, ацэнкі і меркаванні на той час, над якім ён працуе. Узнікае небяспека "мадэрнізацыі" гісторыі, але якім аб'ектыўным не хацеў бы быць даследчык, без пэўнага пераносу сучасных яму меркаванняў на аб'ект даследавання абысціся нельга. Дасягауць магчыма толькі адноснай аб'ектыўнасні, абсалютная ж аб'ектыўнасць з'яўляецца недасягальнай.
Па майму суб'ектыўнаму меркаванню магчыма знайсці наступнае выйсце з такой сітуацыі — сабраць усё мноства канцэптуальных падыходаў да праблемы грамадзянскаяй вайны ў Вялікім княстве Літоўскім, адкінуць відавочныя фальсіфікацыі, паспрабаваць выпрацаваць больш-менш адзіны падыход да гэтай праблемы і стварьшь канцэпцыю, якая б улічвала шматварыянтнасць хадоў гісторыі.
На аснове даследванай мной літаратуры па дадзенаму пытанню, я б хацеў прапанаваць тыя агульныя высновы, якія здаюцца мне найбольш прыймальнымі: 

· У выніку грамдзянскай вайны ВКЛ захвалася як адзінная дзяржава.

· Гарадам і вескам былі прычынены вялікія страты. 

· Загінула шмат князеў і знатных баяр. 

· Да ўлады ў сталіцы і на месцах прышлі новыя людзі з сярэдняга баярства. 

· Адбыўся пэўны перадзел феадальнай уласнасці. 

· Расшырыліся правы праваслаўнага баярства. 

· Усходнія беларускія і украінскія землі захавалі сваю былую аўтаномію. 
Глава 1. Прычыны грамадзянскай вайны (1432 -1436) у ВКЛ

У 1385 годзе з падпісаннем Крэўскай уніі, пачалося пранікненне на тэрыторыю ВКЛ уплыва польскіх магнатаў і каталіцтва. Своей канчатковай мэтай унія ставіла злучэнне ВКЛ з Польшчай. Унія была падцверджана, заключанымі пазней уніямі 1401 і 1413 гг. Гэтыя унія вельмі пашырлі на ВКЛ права феадалаў катліцкага веравызначэння, і наадварот абмяжоўвалі праваслаўных феадалаў. Так, напрыклад  ў Гарадзельскай уніі (1413 г.) параграфы 11 і 12 пазбаўлялі прваслаўных феадалаў права выбрання вялікага князя, якім карысталіся толькі “паны і шляхцічы зямлі літоўскае, прыхільнікі хрысціянскай рэлігіі, Рымскай царкве падуладныя, не схізматыкі ці іншыя паганыя”.[2, С.12]

У 3-й грамаце Гарадзельскай уніі, якая ўвайшла ў гісторыя як Гарадзельскі прывілей канстатавала, што з прыняццем каталіцтва ВКЛ “далучаецца, уключаецца, злучаеца, перадаецца” Польскаму Каралеўству. Усе касцелы і каталіцкі клір забяспечваюцца ўсімі правамі і свабодамі згодна са звычаямі Польскага Каралеўства. Паны, шляхта і баяры ВКЛ, якія прымуць каталіцкую веру і атрымаюць гербы, могуць карыстацца прывілеямі і пажалаваннямі, як і польскія паны і шляхта.[13, С. 470]

Тым самым Гарадзельская пастанова  была ўжо далека не клінам, укалочаным паміж дзвюма часткамі Вялікага Княства, а пагрозлівым дынамітам, закладзеным пад федэратыўнае адзінства гэтага дзяржаўнага ўтварэння. Выбуху доўга чакаць не прышлося. Ен адбыўся ў 30-я гады XV ст. у час барацьбы за вялікакняжацкі прастол,які застаўся пасля смерці Вітаўта вольным. [2, С. 12]

Адразу жа пасля  смерці Вітаўта пачалася барацьба польска-каталіцкай і беларуска-праваслаўнай партый за ўладу ў дзяржаве. Справа ўскладнялася тым, што ў Вітаўта не было сыноў, і таму яму не было законнага спадчыннага пераемніка. І вось польска-каталіцкія колы імкнуліся паставіць на велікакняжацкі пасад малодшага брата Вітаўта – Жыгімонта, які адпавядаў іх інтарэсам. Аднак праціўны бок апярэдзіў іх і вялікім князем быў абраны Свідрыгайла. [7, С. 258] 

Паводле ўмоў Гарадзельскай уніі 1413 г., пасля смерці Вітаўта, Вялікае княства Літоўскае і Рускае пераходзіла да Ягайлы, бо ў Вітаўта сыноў не было.

Кароль без ведама польскіх радных паноў, але з ведама паноў рады Вялікага княства, абвясціў “вялікім князем Літвы і Русі” свайго роднага (малодшага) брата Свідрыгайлу Альгердавіча. У “Хроніцы” Быхаўца пра гэта запісана: “I па смерці Вялікага князя Вітаўта кароль Ягайла прасіў князёў і паноў літоўскіх, абы яны ўзялі сабе брата роджанага князя Свідрыгайла” [16, С. 84].

Узыўшоўшы на вялікакняжацкі прастол пры падтрымцы князеў і баяр усходне беларускіх, украінскіх і рускіх зямель ВКЛ малодшы брат Ягайлы Свідрыгайла Альгердавіч пачаў абапірацца ў кіраванні дзяржавай на гэтыя сілы. 

Свідрыгайла праводзіў незалежную, антыпольскую палітыку. У свой час ен выступаў праціўнікам вымушанай прапольска-каталіцкай палітыкі Вітаўта першых дзесяцігоддзяў XV ст. Прычым цікава, што антывітаўскі захады Свідрыгайлы абапіраліся на праграму таго ж Вітаўта 90-х гадоў XV ст. – праграму стварэння літоўска-рускай дзяржавы з апорай на праваслаўны асяродак Вялікага княства.

Пры Свідрыгайле праваслаўная арыстакратыя рускіх абласцей княства займае вышэйшыя пасады, засядае ў Радзе, прымае ўдзел у вырашэнні самых складаных дзяржаўных пытанняў. Практычна манапольная ўлада каталіціх феадалаў, што ў асноўным былі балцкага паходжання, пераходзіла да палітычнай эліты праваслаўных рускіх, прадстаўнікоў пануючага класа поліэтнічнага Вялікага княства. [1, С.245]

Вось склад велiкакняжацкай рады, указаны у Свiдрыгайлавай грамаце за 5 кастрычнiка 1430 года: князь Iван Васiльевiч Чартарыйскi, яго брат Мiхайла — маршалак, Iван Каварын Разанавiч, Нямiра —  стараста Луцкi, Гаўрыла Шыла, Васiль Полацкi, Пешка — мар​шалак, князь Хведар Казека, Сямашка Епiфанавiч, Хведзька Каладзянскi,   Хведзька   Казлоўскi — канцлер.   Кракаўскi бiскуп   Збiгнеў   Аляснiцкi   скардзiўся  кардыналу  Юльяну Цэзарынi,   што   Свiдрыгайла   ва   ўсiм   слухаецца   «рускiх схiзматыкаў» i раздаў iм усе важнейшыя насады i замкi. [11, С. 430]

3  прыходам да  ўлады  Свiдрыгайлы  феадалы-католiкi апынулiся на задворках улады. Нiбыта на знак гэтай перамогi  паводле   Свiдрыгайлавага  загаду  на  гарадской  браме вывесiлi абраз Божай Мацi, прывезены некалi Альгердам з Корсуня i падораны праваслаўным манахам. А што ж тыя дзеячы, якiя дзякуючы прыняццю каталiцтва атрымалi дзяржаўныя насады? Яны у сваей большасцi не прызналi ўладу Свiдрыгайлы. Вось у гэтым асяроддзi i пачаў польскi двор шукаць сваiх прыхiльнiкаў. Усе надзеi палякаў пасля Вiтаўтавай смерцi прыбраць да рук Вялiкае княства развеялiся, як дым. Непатрэбнымi аказалiся акты Гарадзельскай унii. Насуперак волi польскiх паноў, у выбраннi вялiкага князя ўдзельнiчалi праваслаўныя i паставiлi на княжанне свайго кандыдата. А той адразу пасля каранацыi заявiў Ягайлу i яго акружэнню, што разрывае саюз з Польшчаю i не збiраецца клясцiся яму на вернасць i падначальвацца. Як-нiяк, ён — «князь лiтоўскi воляю Божаю i па спадчыне ад продкаў» [16, С. 86]

Непакорнасць Свідрыгайлы ставіла пад пагрозу багатыя Валынь i Падолле — землi, якiя палякi лiчылi ужо сваiмi. Вясною 1431 года палякi пад зверхнасцю братоў Бучацкiх уварвалiся на Падолле. Былi захоплены гарады Смотрыч, Скала i Чырвонаград. Падышоўшы да ўмацаванага Камянца Падольскага, палякi выклiкалi з цвержы падольскага намеснiка Даўгерда, якi яшчэ не ведаў пра Вiтаўтаву смерць, маўляў, маюць яны пiльную патрэбу перадаць яму ад Вiтаўта паведамленне. Палякi звязенiлi ваяводу, якi выйшаў з замка, i ўварвалiся у Камянец.

Але не ўзяўшы Луцк, польскія феадалы вымушаны былі заключыць са Свідрыгайлам перамір'е [3, С. 54]. 

Спробы польскіх радных паноў падштурхнуць Свідрыгайлу разарваць саюз з Тэўтонскім ордэнам не далі здавальняючых вынікаў. Каронная рада прапанавала Вялікаму княству новы саюз, але Свідрыгайла адмовіўся ад яго. Тады польскія паны вырашылі пазбавіць Свідрыгайлу трона. Адначасова і ў Літве была арганізавана змова супраць Свідрыгайлы, які ў сваёй унутранай палітыцы ўсё больш абапіраўся на беларускіх і ўкраінскіх феадалаў, раздаючы ім маёнткі і дзяржаўныя пасады. Літоўскія па паходжанні паны і баяры (але і праваслаўныя, і католікі) яшчэ не разумелі неабходнасці пашырэння ўлады за кошт баяраў беларускага і ўкраінскага паходжання (што ўмацоўвала дзяржаву) і па дамоўленасці з палякамі ў ноч на 1 верасня 1432 г. зрабілі спробу забіць Свідрыгайлу ў Ашмянах. Аднак ён здолеў разам з найбліжэишымі баярамі (усяго 14 коннікаў) уцячы ў Полацк. На чале змовы стаялі брат Вітаўта, старадубскі (з 1420 г.) князь Жыгімонт Кейстутавіч (у 1398 г. князь у Навагрудку, а потым у частцы Севярскай зямлі і Старадубе), князі Сымон Іванавіч Гальшанскі і Алелька Уладзіміравіч, Гаштольд, некалькі іншых паноў [3, С. 54].
Дробны старадубскі князь, які пры жыцці Вітаўта не адыгрываў прыкметнай ролі ў палітычным жыцці дзяржавы, па волі лёсу быў узнесены на вялікакняжацкі пасад. Свідрыгайла ратаваўся ўцёкамі ў Полацк. Гэты беларускі горад на нейкі час становіцца сталіцай "Вялікага княства Рускага". Існаванне менавіта такога дзяржаўнага ўтварэння адзначае летапісец: "1 верасня 1432 г. пасадзіла Літва на вялікае княжанне, у Вільню і Трокі, вялікага князя Жыгімонта Кейстутавіча. Свыдрыгайла ж пайшоў (княжыць) у Полацк і Смаленск, і рускія князі і баяры пасадзілі яго на вялікае княжанне Рускае ". [9, С. 124]

Вялікім князем Літвы і Русі быў абвешчаны ў выніку перавароту Жыгімонт Кейстутавіч. Ен выдаў 15 кастрычніка 1432 г. у Гародні акт, якім абвяшчалася вернасць каралю Уладзіславу Ягайле і кароне польская, а таксама пацвярджалася захаванне дзяржаўнай уніі паміж Вялікім княствам і Польшчай. Жыгімонт абавязваўся валодаць дзяржавай пажыццёва і не прэтэндаваць на каралеўскую карону. Ен прызнаваў таксама тытул караля — вярхоўны князь Літвы і Русі. Гэта забяспечыла Жыгімонту падтрымку Польшчы, адпавядала фактычнаму падзелу ўлады ў Вялікім княстве Літоўскім, таму што аслабляла уплыў цэнтра.

Ягайла прызнаў Жыгімонта вялікім князем пажыццёва. У руках Жыгімонта Кейстутавіча і ягоных прыхільнікаў была толькі частка тэрыторыі Беларуска-Літоўскай дзяржавы з гарадамі Вільня, Трокі, Гародня, Коўна, Берасьце, а таксама Жамойція і Падляшша. А ўсходнія і паўднёвыя землі знаходзіліся у руках Свідрыгайлы — Валынь, Падолія, Кіеў, Севяршчына, Смаленск, Полацк, Віцебск, Тула, Вязьма, Мсціслаў, Пуціўль, Мцэнск. Пачалася доўгая, феадальная вайна за трон паміж двума вялікімі князямі Літвы і Русі — Жьігімонтам і Свідрыгайлам. Падчас гэтай феадальнай вайны, якая праходзіла амаль на ўсёй тэрыторыі, у Беларуска-Літоўскай дзяржаве бьілі адразу два вялікія князі.

Глава 2. Грамадзянская вайна 1432 – 1436 у ВКЛ

Пераварот 1 верасня 1432 года прывел да раскола княства на два дзяржаўныя ўтварэнні - Вялікае княства Літоўскае і Вялікае княства Рускае. 
Абапіраючыся на рускіх князёў і баяр, з дапамогай цвярскога князя, Лівонскага ордэна Свідрыгайла на працягу 1432-1435 гг. неаднаразова "ваяваў" "Літоўскую зямлю ", "шмат бяды нарабіўшы ёй": паліў гарады (Крэва, Заслаўе, Менск і іншыя), "людзей жа шмат пасек і ў палон пабраў ". Спробы Жыгімонта разбіць Свідрыгайлу поспеху не мелі. [1, С.246]
Свiдрыгайла даволi хутка — за два месяцы — сабраў вялiкае войска. Паводле лiста лiвонскага магiстра, пад яго сцягамi стаяла 20 тысяч татараў, 50 тысяч валахаў i 50 тысяч лiтвiнаў, украiнцаў i рускiх. Усе гэтыя лiчбы завышаныя (так, Улуг-Мухамед не прыслаў сваiх атрадаў). Лiвонскi магiстр быў Свiдрыгайлавым прыхiльнiкам i хацеў уразiць Росдорфа тою моцаю, якой валодаў князь. Паводле «Хронiкi...» Стрыйкоўскага Свiдрыгайлава войска складалi палачане, смаляне i цверцы, а пскоўскi летапiс называв палачан, смалян i немцаў. Магiстр палiчыў слушным наладзiць сувязь з Свiдрыгайлам i паслаў да яго Людвiга Ланца. Пакуль той дабiраецца да Свiдрыгайлы, абодва варожыя бакi закончваюць апошнiя прыгатаваннi да вайны.
Жыгiмонт Кейстутавiч адправiў у Польшчу Гаштольда на дапамогу, хоць у Вiльнi i стаяў польскi гарнiзон. Ягайла сам збiраўся на Лiтву, каб пераканаць Жыгiмонта саступiць Свiдрыгайлу ўсходнелiтвiнскiя, украiнскiя i рускiя землi, каб такiм чынам адвадзщь яго ад Лiтвы. Даведаўшыся пра гэта, крыжакi раскусiлi Ягайлаву за думу. Астэродскi камандор папярэджваў магiстра, каб ён параiў Свiдрыгайлу не слухацца Ягайлы. «Кароль з уласцiвай яму хiтрасцю легка можа завабiць яго, прадставiўшы, што тое, што ўсё здарылася з Свiдрыгайлам,— яму вельмi не даспадобы, i што ён па-брацку гатовы саступiць яму Рускiя землi яго з тым, каб ён спакойна валодаў iмi i не быў даведзены да крайнасцi. Калi ж Свiдрыгайла згадзiцца, дык тэта прывядзе яго да згубы. Вiдаць, палякi звернуцца таксама i да Ордэна з лiслiвымi абяцаннямi; але, як звычайна, не стрымаюць свайго слова. Няхай гросмайстар прачытае усе летапiсы, i ён, мабыць, не знойдзе нi у адным з iх, каб палякi захоўвалi калi-небудзь дадзенае iмi слова».
На Лiтву Ягайла не паехаў, зразумеўшы, што Свiдрыгайла не прызнае Жыгiмонта вялiкiм князем лiтоўскiм. Па чутках, што даходзiлi з Вiльнi, многiя феадалы запрашалi Свiдрыгайлу у зямлю Лiтоўскую ўзяць над сваю руку «спадчыну бацькоўскую». Пра тэта прызнаваўся у сваiм лiсце да магiстра i сам Свiдрыгайла.
У кастрычнiку 1432 года ён рушыў са сваiм войскам на Лiтоўскую зямлю. У Барысаве, апошнiм горадзе перад лiтоў-скай мяжою, да яго далучыўся нейкi князь Уладзiмiр з многiмi баярамi, якiя прыехалi з Лiтвы. Тут, у Барысаве, Свiдрыгайла даведаўся пра тое, што яго воi захапiлi стрыечную сястру польскай каралевы Софii Галынанскай, жонку князя Iвана Уладзiмiравiча. Толькi з'явiлася на лiтвiнскай мяжы войска на чале з Свiдрыгайлам, захваляваўся на Лiтве народ. Жыгiмонт абвясцiў, што былы вялiкi князь загiнуў. А тут, вось — ён жывы-здаровы, ды яшчэ з войскам iдзе караць тых, хто адступiўся ад яго. Супраць Жыгiмонта склалася змова, якой верхаводзiлi троцкi ваявода Манiвiд i маршалак Румбольд. Нейкiм чынам Жыгiмонт Кейстутавiч даведаўся пра тэта i Манiвiд, i Румбольд з паплечнiкамi паплацiлiся сваiмi галовамi.[11, С.441-443]
Тым часам на Падоллi паспяхова дзейнiчалi атрады Хведара Нясвiжскага i Александра Носа. Ягайла асабiста ўзначалiў польскае войска ў вайне з iмi. Партызанскiмi наездамі лiтвiны, украiнцы, а таксама iх саюзнiкi татары ды валахi наносiлi палякам адчувальныя страты. Пасля працяглай аблогi палякi захапiлi Алескi замак. Падольскi намеснiк Хведар Нясвiжскi, якi, па словах Длугаша, «памiж усiх князёў Лiтвы i Русi вызначыўся вялiкаю адвагаю i вайсковаю славаю», падсцярог польскае войска каля рэчкi Морахвы i, калi яно перапраўлялася цераз раку, напаў на ворага. Палякi кiнулiся ратавацца. Хто па пераправе, а хто па крохкiм лёдзе, якi ламаўся пад iх нагамi, уцякалi на другi бераг. Частка польскiх вояў, загнаўшы вазы у балоцiстую мясцiну, перавярнула iх i прыняла бой. Хведар Нясвiжскi акружыў польскi лагер i штурмам захапiў яго. «Русь отосюль нагрева​ла, бючи, топячи, имаючи поляков» [15, С. 83]. 12 тысяч палякаў палегла на месцы бiтвы.
Прастаяўшы з войскам у Барысаве каля месяца, Свiдрыгайла перайшоў лiтвiнскую мяжу. Тысячы людзей сцякалiся у яго войска. 10 лiстапада ён спынiўся за 14 мiляў ад Вiльнi. Пасланыя iм вестуны прыбылi пад гарадскiя сцены i нагадалi вiленцам пра клятву былому вялiкаму князю. Разлiчваў Свiдрыгайла, што жыхары пяройдуць на яго бок. Ужо многiя мястэчкi i цвержы добраахвотна здалiся яму, у тым лiку i Коўна, але тэта было у асноным на паўночна-заходнiх лiтвiнскiх землях, дзе пераважалi праваслаўныя, а у Вiльнi сабралiся Жыгiмонтавы прыхiльнiкi i Свiдрыгайла адступiў у Ашмяны. Для ўзяцця моцных вiленскiх цвержаў не хапала гармат таму ён у лiсце да лiвонскага магiстра, якi меў намер прыехаць да яго, прасiў iх прывесцi. Давялося чакаць падыходу крыжакоў. 

Жыгiмонт улавiў нерашучасць Свiдрыгайлы i вырашыў даць яму бой. У «Хронiцы Быхаўца» наступныя падзеi апiсваюцца так. «I князь вялiкi Жыгiмонт прыйшоў з Вiльнi з лiтоўскаю сiлаю, у сем тысяч. I была у iх сеча месяца студня восьмага дня у панядзелак, i дапамог Бог вялiкаму князю Жыгiмонту i пабеглi князi i баяры вялiкага князя Свiдрыгайлы, а князёў рускiх многiх забiлi, а некаторых забралі у палон: князя Юрыя Лугвенавiча, князя Мiтку Зубравiцкага, князя Васiля Чырвонага, брата яго Дэдыгол-давiча пана вiленскага, пана Юшку Гальцэвiча, пана Iвана Вяжэвiча» [16, С. 86]. 

Пра гэтую сечу дабаўляе i «Хронiка Лiтоўская i Жамойцкая». Тое, што Свiдрыгайла «коне переменяючи в малой дружине на Киев ледво утёк», i што войска яго лягло 32 тысячы, i што у палон трапiлi яшчэ маршалак Румбольд i Манiвiд, ваявода троцкi [15, С. 83]. 
Для таго, каб выбіць у Свідрыгайлы апору на праваслаўных феадалаў "рускіх" зямель, 15 кастрычніка 1432 г. у Гародні каралём Польшчы Уладзіславам-Ягайлам быў выдадзены са згоды Жыгімонта прывілей, па якому прадстаўнікі знакамітых родаў беларускага, украінскага, рускага паходжання праваслаўнага веравызнання ўраўноўваліся ў некаторых правах з феадаламі-католікамі. Прывілей дэклараваў, што зроблена гэта дзеля таго, каб у будучым паміж жыхарамі ВКЛ не ўзнікалі разлады і варожасць, каб яны болын энергічна і настойліва стараліся аб захаванні цэласнасці гэтых зямель і падт-рыманні іх велічы і сумесна дзейнічалі. Іх заклікалі больш старанна і верна выконваць распараджэнні Ягайлы і Жыгімонта. [1, С.247]
У 1434 г. быў абнародаваны аналагічны прывілей, які паходзіў ужо толькі ад аднаго вялікага князя літоўскага Жыгімонта. Неабходнасць яго прыняцця тлумачылася ў прэамбуле тым, што "гаспадар" жадае "нашыя землі Літоўскія і Рускія прывесці ў парадак і справы іх давесці да нашепшага стану..., каб паміж народамі гэтых зямель не было ніякага непатрэбнага ўрону..., кабяны карысталіся роўнымі міласцямі і тым больш горача і настойліва імкнуліся заўсёды да адзінства душ і дапамагалі захаванню найшчаслі-вейшага стану гэтых зямель". Восем пунктаў, што ішлі ўслед за гэтай прэамбулай, даравалі рускім князям і баярам права свабоднага распараджэння маёнткамі і перадачы іх у спадчыну, права атрымання зямельных валоданняў жонкамі і дзецьмі, вызвалялі княжацкіх і баярскіх падданых ад асобных дзяржаўных падаткаў, а таксама дазвалялі праваслаўнай шляхце нароўні з феадаламі-католікамі ўжываць гербы і знакі шляхецтва. [1, С. 247-248]
Прывілей 1434 г., па якому руская знаць дабілася саслоўнай роўнасці з літоўскай арыстакратыяй - безумоўная перамога ўсходнеславянскіх феадалаў "рускіх" зямель у барацьбе за раўнапраўе ў ВКЛ. Аднак перамога не была канчатковай. Адно з галоўных пытанняў - іх уцзел у кіраванні дзяржавай - граматай Жыгімонта не вырашалася. Параграф дзевяты гарадзельскай пастановы, паводле якого праваслаўныя феадалы не мелі права займаць вышэйшыя дзяржаўныя пасады, захоўваў сваю сілу.

Свідрыгайла імкнучыся атрымаць у сваёй барацьбе дапамогу ад каталіцкіх дзяржаў, наладжвае зносіны з рымскім папам з мэтай аб'яднання каталіцкай і праваслаўнай вераў. Правадніком гэтай справы стаў смаленскі епіскап Герасім, якога Свідрыгайла па сваім уступленні на велікакняжацкі пасад паслаў у Царград для зацверджання яго ў сане мітрапаліта праваслаўнай царквы ВКЛ. Атрымаўшы звесткі аб намеры аб'яднання ўсходняй і заходняй цэркваў у ВКЛ, рымскі папа звярнуўся з пісьмом да Свідрыгайлы склікаць сабор, каб абмеркаваць гэта пытанне і прапанаваць згоду на гэту справу. Такое ж пісьмо было паслана і Герасіму. Аднак Свідрыгайлу патрэбна была не доўгая цеганіна са скліканнем сабору, а хуткая непасрэдная дапамога яму ў барацьбе. Таму, расчараваўшыся ў сваіх разліках на дапамогу рымскага папы і каб адвесці ад сябе віну ў зносінах з ім, якая яму пачала прад'яўляцца з боку яго паплечнікаў, Свідрыгайла ўсё зваліў на Герасіма, абвінаваціў у зносінах з Жыгімонтам і загадаў жывога спаліць яго, што і было зроблена ў 1435 г. у Віцебску. Трэба адзначыць, што вось такі круты характар, жорсткасць, хваравітая падазронасць у адносінах сапраўдных і мнімых ворагаў паступова адштурхоўвалі ад яго адданых яму людзей, што вельмі пашкодзіла Свідрыгайлу і дало сумныя вынікі ў яго барацьбе.[7, С. 261]

Рашаючая бiтва памiж двума князямi разыгралася 1 верасня 1435 года. Свiдрыгайла з усiмi сiламi рускiмi выступiў з Вiцебска i накiраваўся да Браслава. Сюды падышоў з рыцарамi i лiвонскi магiстр. Саюзнiкi рушылi да Вiлькамiра. Жыгiмонт, якi не рызыкаваў удзельнiчаць у бiтвах, i на гэты раз вырашыў адсядзецца за замкавымi сценамі, Жыгiмонтава войска ўзначалiў яго сын Мiхайла. Галоўнай сiлай былi палякi. Збiгнеў Аляснiцкi прыслаў польскаму стаўленнiку дванаццацiтысячны корпус. Нiякiх дакладных паведамленняў пра бiтву хронiках не падаецца. Вядо​ма, што абодва войскі сустрэлiся каля Вiлькамiра на рацэ Святой. «I дапамог Бог вялiкаму князю Жыгiмонту i яго сыну Мiхайлу, i пабiлi князя Свiдрыгайлу i ўсю яго сiлу» [16, С. 88]. 

Сам князь не стаў чакаць заканчэння бiтвы i ўцёк з поля сечы. А тыя, хто застаўся на iм, паляглi пад варожай зброяй. Загiнуў Свiдрыгайлаў ваявода Жыгiмонт Карыбутавiч, знайшоў сваю смерць князь Данiла Сымонавiч Гальшанскi, князi Яраслаў Лугвенавiч Мсцiслаўскi, Мiхайла Балабан, Мiхайла Вяземскi, Яраслаў Цвярскi i «другiх кня​зёў i баяр, i немцев шмат пабiлi» [16, С. 88].
3 другiх крынiц вядома, што абодва войскі сустрэлiся за 12 кiламетраў ад Вiлькамiра на месцы, дзе пазней узнiкне сяло Пабойка, якая i атрымае сваю назву ад гэтай сечы [14, с. 66].
Свiдрыгайла, лiчачы, што балоцiстая мясцовасць не падыходзiць для бiтвы, вырашыў адвесцi свае войска блiжэй да Вiлькамiра. Гэта i скарыстаў Мiхайла Жыгiмонтавiч, якi рашуча напаў на адыходзячае Свiдрыгайлава войска. Ударыў па цэнтры, якi займалi лiвонскiя рыцары. Так i не ўдалося Свiдрыгайлу перастроiць свае шэрагi i развярнуць iх насустрач ворагу. Iнiцыятывай завалодаў Мiхайла Жыгiмонтавiч. А панiка, што пачалася сярод Свiдрыгайлавых вояў, прывяла да паражкi [14, с 66].
Свiдрыгайла ўцёк у Вiцебск, а Мiхайла ўзяў у аблогу Оршу. Паколькi Орша лiчылася горадам Смаленскай зямлi, дык са Смаленска да Мiхайлы прыбылi паслы. Смаляне пераходзiлi да Жыгiмонта. Зразумела, што паўплывала на iх рашэнне Свiдрыгайлава распра​ва над Герасiмам i паражэнне пад Вількамірам. Хто i застаўся верным Свiдрыгайлу на Усходняй Лiтве, дык Вiцебск i Полацк.

Тэўтонскі ордэн з удзелам Лівонскага, заключыў з Польшчай “вечны мір” і абяцаў не дапамагаць Свідрыгайлу. У пачатку 1436 г. Свідрыгайла прыбыў у Кіеў. З дапамогай татар ен авалодаў усходнем Падоллем, на яго бок перайшла і Валынь. 

Аднак летам 1436 г. Полацк і Віцебск перайшлі на бок Жыгімонта, які папацвердзіў гэтым зелям іх ранейшыя прывілеі.[6 том] Па сутнасцi са стратай сваей сталiцы Свiдрыгайла губляў i тытул вялiкага князя Рускага.
Гэтай падзеяй можна лічыць заканчэнне грамадзянскай вайны ў ВКЛ. Жыгімонт фактычна замацаваўся на усей тэрыторыі ВКЛ, акрамя некаторых украінскіх тэрыторый.

Глава 3. Палітычныае палажэнне у ВКЛ у 1436 –1440 гг.

Аднак перамога Жыгімонта была нетрывалай, і ён не змог доўга пратрымацца на велікакняжацкай пасадзе. Атрымаўшы перавагу над Свідрыгайлам, галоўным чынам дзякуючы дапамозе палякаў, ён таму вёў сваю палітыку ва ўгоду Польшчы, у кірунку падначалення ёй ВКЛ. Усё гэта не магло не выклікаць непрыязнасці да яго насельніцтва ВКЛ, асабліва правас-лаўнага. Апроч таго, Жыгімонт, як і Свідрыгайла, быў чалавекам выключна жорсткім і падазроным. Ён бязлітасна губіў тых, каго падазраваў у зносінах са Свідрыгайлам, не шкадуючы ні праваслаўных, ні католікаў. Так, ён засудзіў на смерць князя Карыбута, троцкага ваяводу Манівіда, літоўскага маршалка Рамбольда, схапіў і пасадзіў у астрог мсціслаўскага князя Юрыя Лунгвенавіча і капыльскага князя Алельку Уладзіміравіча разам з іх сем’ямі. Усе гэтыя забойствы і арышты суправаджаліся прысваеннем маемасці ахвяр. [7, С. 261-262]
Замацаваўшуся ў ВКЛ, Жыгіонт пачаў праводзіць самастойную палітыку ў адносінах да Польшчы. Таму польскія феадалы цяпер пачалі падтрымліваць Свідрыгалу. Супраць Жыгімонта выступіла і апзіцыя літоўскай знаці, незадаволеная рэпрэсіямі і тым, што на дзяржаўныя пасады ен прызначаў прадстаўнікоў дробнага і сярэдняга беларускага і літоўскага баярства. [5, С. 260] 

Як толькі Жыгімонт перамог Свідрыгайлу то ўзнавіў больш цесныя кантакты з крыжакамі, намагаючыся выкарыстаць іх, каб заняць больш моцную пазіцыю ў адносінах з Польшчай. І калі вялікі магістр Тэўтонскага ордэна, спасылаючыся на дагавор з Польшчай, адмовіўся ад саюзу з Жыгімонтам супраць Польшчы, то апошні 5 лютага 1439 г. заключыў у Троках саюз з архіепіскапам рыжскім і магістрам Лівонскага ордэна, гарантуючы ўзаемную дапамогу на выпадак вайны і нармалізацыю гандлёвых адносін, асабліва паміж Рыгай і Полацкам.[3, С. 57]

Свiдрыгайла апынуўся у цяжкiм становiшчы. Нельга бы​ло спадзявацца, што зброяй ён пераможа Жыгiмонта,. а тым болей весцi вайну з Польшчаю за Падолле i Валынь. Памёр iмператар Свяшчэннай Рымскай імперыі Жыгiмонт. У Еўропе у Свiдрыгайлы не засталося болей уплывовых заступнiкаў. Давялося яму шукаць перамiр'я з Польшчаю, i ён пасылае адно пасольства за другiм у Кракаў. Свiдрыгайлу патрэбны мiр з  польскім каралем Уладзiславам, нават коштам крайнiх ахвяр, толькi б разарваць саюз Польшчы i Жыгiмонта.

Першы крок для гэтага князь зрабiў, ён склаў дамову з польскiмi панамi з Галiцкай зямлi. Свiдрыгайла саступiў галiцкай шляхце Луцк, а па яго смерцi усе яго ўладаннi — Кiеўшчына, Брацлаўшчына пераходзяць да Польшчы. У замен галiцкiя паны абяцалi яму дапамогу супраць Жыгiмонта. Да Свiдрыгайлавага войска далучылiся галiцкiя i мазавецкiя палкi. Iх прыход быў дарэчы, бо Жыгiмонт, калi даведаўся, што Свiдрыгайла выехаў у Кракаў на сустрэчу з каралём, паслаў адно войска на Луцк, другое на Кiеў. Першае было адбiта ад Луцка. А пасля таго, як прыйшла вестка, што Свiдрыгайла заключыў мiр з Уладзiславам, Жыгiмонтавы воi адступiлi. Другое войска разбiў з татарамі кiеўскi ваявода Юрша. Цяпер, калi Свiдрыгайла схiлiўся перад Уладзiславам, кароль узяўся памiрыць яго з Жыгiмонтам. Той ганарлiва адказаў польскiм паслам, што добра ведае Свiдрыгайлу i старасць не зрабiла яго мудрым i вайна непазбежна, калi ён вернецца у Вялiкае княства. А каб даказаць сваю вернасць Польшчы, Жыгiмонт зноў пацвердзiў умову, што Вялiкае княства Лiтоўскае i Рускае пасля яго смерцi пераходзiць да Польшчы, але палякi не павiнны падтрымлiваць Свiдрыгайлу. Так што змова з галiцкiмi i падольскiмi панамi аказалася не дзейснай. Усе палякi, якiя паступiлi да яго на службу, пакiнулi яго.
Нельга дакладна ўказаць, якiя землi засталiся пад Свiд-рыгайлавай уладаю. 3 грамат у 1437 i 1438 гадах вынiкае, што ўлада Свiдрыгайлы распаўсюджвалася на Кiеўiпчыну, Падолле з горадам Крамянцом, Валынь з горадам Астрогам i Луцкам. Аднак луцкiя баяры у 1439 годзе паддалiся пад Жыгiмонтаву ўладу. Гэта яшчэ больш аслабiла Свiдрыгайлу. Палохаючыся трапiць у рукi да Жыгiмонта, князь уцёк у Малдавiю.[11, С. 457-458]

Атрымаўшы канчатковую перамогу над Свідрыгайлам, Жыгімонт рашыў вызваліцца з-пад залежных адносін ад Польшчы, польскія феадалы пайшлі на збліжэнне з Свідрыгайлам, супраць Жыгімонта была арганізавана змова, і 20 сакавіка 1440 г. ен быў забіты. Трон спрабаваў заняць яго сын Міхайлушка Жыгімонтавіч, прэтэндаваў і Свідрыгайла, але паны-рада выбрала вялікім князем літоукім малодшага брата польскага караля Уладзіслава III – Казіміра Ягелончыка.[ 4, С.390]
Заключэнне

Такім чынам, можна зрабіць выснову, што ў 1432 годзе адбыўся раскол Вялікага княства Літоўскага на два дзяржаўныя ўтварэнні - Вялікае княства Літоўскае і Вялікае княства Рускае. Апошняя з прыгаданых дзяржаў, якая стварылася і функцыянавала на аснове аўтаноміі Полацкай, Віцебскай, Смаленскай зямель у складзе Вялікага княства, існавала 4 гады. Знікла яна ў выніку ваеннага паражэння войскаў Свідрыгайлы ў бітве пад Вількамірам летам 1435 г. Але галоўнай прычынай распаду Вялікага княства Рускага была не ваенная слабасць гэтай дзяржавы. Сваё існаванне яна спыніла ў першую чаргу з прычыны авантурных, неабачлівых дзеянняў "князя рускага", які быў не ў стане супрацьстаяць тонкай дыпламатыі Жыгімонта, скаардынаванай з польскім каралём.

Грамадзянская вайна у ВКЛ з’явілася важным рубяжом у развіцці дзяржавы. У гэтыя гады быў дасягнуты кампраміс паміж каталіцкімі і прааслаўнымі феадаламі, быў пераадолны антаганізм, які з’явіўся вынікам Гарадзельскай уніі. 

Пашырэнне правоў праваслаўных феадалаў яшчэ не поўнасцю задаволіла іх, але ў цэлым істотна ўмацавала адзінства пануючага клаа дзяржавы.

Прывілей 1434 г., па якому руская знаць дабілася саслоўнай роўнасці з літоўскай арыстакратыяй - безумоўная перамога ўсходнеславянскіх феадалаў "рускіх" зямель у барацьбе за раўнапраўе ў ВКЛ. Аднак перамога не была канчатковай. Адно з галоўных пытанняў - іх уцзел у кіраванні дзяржавай - граматай Жыгімонта не вырашалася. Параграф дзевяты гарадзельскай пастановы, паводле якого праваслаўныя феадалы не мелі права займаць вышэйшыя дзяржаўныя пасады, захоўваў сваю сілу.

У выніку грамдзянскай вайны ВКЛ захвалася як адзінная дзяржава, але гарадам і вескам былі прычынены вялікія страты. Загінула шмат князеў і знатных баяр, да ўлады ў сталіцы і на месцах прышлі новыя людзі з сярэдняга баярства. Адбыўся пэўны перадзел феадальнай уласнасці, расшырыліся правы праваслаўнага баярства. Усходнія беларускія і украінскія землі захавалі сваю былую аўтаномію. 

